
COMENTARI A GUVERNULUI ALI REPUBLICA MACHEDONIA DIT IUGOSLAVIA DI
MA NINTI TI MINDUEAREA-A COMITETLUI CONSULTATIV DI 23 DI SHCURTU, 2007
TI IMPLEMENTAREA-A CONVENTSIILJEI-CADRU TI-APANGHISEAREA-A
MINORITATSLOR NATSIONALI TU REPUBLICA MACHEDONIA

Comentari ghenerali

Guvernul al Republica Machedoniea bagd mari-atentsii pi implementarea-a Conventsiiljei-
cadru ti-apanghiseari-a minoriatslor natsionali. Di la-adutsearea-a Protaljei mindueari-a
Comitetlui consultativ dit mai tu-anlu 2004 s-featsird mari cilastaseri ti crishtearea-a
partitsipariljei a reprezentantsdlor a minoritatslor etnitsi tu tuti sferili-a sotsietatiljei
machiduneasca. Na fatsi harauud ca-ahtarli realizari suntu reflectati tu Deftura mindueari-a
Comitetlui consultativ ti Republica Machedoniea, adusa tu meslu Shcurtu tu-anlu 2007.
Lipseashti sa si-aduca-aminti ambunitsarli realizati tu tuti sferili-a sotsietatiljei, cum suntu
educatsiea, ufilisearea-a limbilor, a mediilor, alumta cuntra discriminarea shi pozitsionarea
institutsionala ti crishtearea-a partitsipariljei a reprezentantsalor a minoritatslor natsionali tu
bana publica pi nivelu tsentral shi local.

Piningd oblgatsiili dupa CCAMN, cadrul primar a Guvernulu ali Republica
Machedoniea candu-i zborlu ti crearea-a politicaljei ti minoritatsli shi ma-nclo easti ligata di
cilastasearea ti completa implementari-a Hundrataljei-cadru tu leghislatsiea shi practica dit
Republica Machedoniea, tsi east una di nai ma-analtsali prioritari scopuri shi obligatsii
politicheshtsa-a Guvernulu.

Cu scupolu ca sa si facd ma buna coordnatsiea tu sfera-a apanghisearea-a andrepturlor
umineshtsd, anamisa di ma multili ministeri shi institutsii, Guvernul ali Republica
Machedoniea adra un organ interresorescu, cari spusi und intensificari tu lucrarea-a lui tu-
anlu 2007. Aestu organ ari ti obligatsii s-li coordoneadza-activitatsl-a tutdlor acterlji intrats
tu realizarea-a recomandarlor a organilor ali ONU dati dupa ma multili turlii di conventsii shi
dupa monitoringu-mehanismili-a Consliului ivrupescu, dati tu iamea dit anlu 2006 pana tu-
anlu 2007. Concret, recomandarli ligati di realizasiea-a Conventsiiljei ti eliminatsii-a tutilor
formi di discrminatsiea-a muljerlor, Conventsiea ti eliminatsiea-a tutilor formi di discrmnatsii
di rasa shi Pactlu internatsional ti-ndrepturli economcheshtsa, sotsiali shi culturali.

Tu scopurli ti ma buni-ndrepturi minoritari shi mutarea-a nivelui ti-apanghisearea-a
reprezentantsalor a minoritatslor natsionali, tu meslu Yinar tu-anlu 2007 Guvernul ali
Republica Machedoniea u-adusi Srateghiea ti-ndreapta partitsipari-a comunitatslor cari nu
suntu majoritati. Strateghiea priveadi und serii di metri shi-activitats ti crishtearea-a
partitsipariljei adecvata shi-ndreapta-a comunitatslor. Tut ashitsi s-adusi shi-un Plan ti-actsii
ti realzarea-a Strateghiiljei. Tu scopurli ti cama transparenta lucrari-a Sectorlui ti realzarea-a
Hundrataljei-cadru shi lucrarea sa s-aproachi di miletea easti-adratd una internet-frandza pi
trei limbi (www.siofa.gov.mk). Tut ashitsi Guvernul adusi detsizii ti mutarea-a Sectorlui pi
nivel di Secretariat, anvartusheat cu personal shi competentsii.

Ca rezultat di loatili metri, partitsiparea-a reprezenantsalor a comuntatslor tu-
administratsiea publica shi institutsiili publitsi easti cu multu criscutd. Guvernul ali Republica
Machedoniea adutsi detsizi su-l creasca bugetlu di sta 3,5 ori tu-anlu 2007 cu scupolu ca s-



asiguripseasca bazi ti ma buna partitsipari-a tutilor comunitats. Tu meslu Yinar u-anlu 2007,
nivelu gheneral a partitsiparilje easti di 22,2% (Arbineshi 16,9%, Sarghi 1,6%, Turtsa 1,5%,
Romi 0,6%, Armanji 0,5%, Bushnjeats 0,3% shi-altsalji 0,8%).

Parlamentul u matreashti-ntribarea ti ma marea partitsipari tu politica shi bana
publica-a partitsipantsalor a minoritatslor cama njits la numir. Tu faza di-ndridzeari easti
aflarea solutsii adecvati ti-aesta-nrbari tu cadrili-a Zaconiljei -alidzerli, cari iara lipseashti s-
asguripseascd ma multi garantsii ti-asguripsearea-a completaljei shi-a efectivaljei egalitati
dupa recomandarli cari s-afla tu Rezolutsiea (2005)4 a Comitetlui di minishtsra ti realizarea-a
CCAMN di partea-ali Republica Machedoniea.

Guvernul lo un numir mari di-acvitats ti nastritsearea-a problemilor a comunitatiljei
a Romilor, ca partea di-alumta contra di marghinalizatsiea-a lor. Fu-adusa Strateghi nasonala
ti-aesti scopuri shi ea s-realizeadza gairé.

Ministerlu ti lucru shi politica sotsiala tu cadrili-a bugetlu a lui pozitsiona paradz ti
realzari dauuad proecti:

- Integratsiea-a ficiorlor a Romilor tu educatsiea presculard (gardintsali). Aestu
proectu easti realizat tu 15 di gardinitsa dit statlu, ahurhindalui dit meslu Sumedru tu-anlu
2006 pana tu-anlu 2008. Easti tu plan tu-und iami di doi anji sa si integreadza 450 di ficiori tu
lichii di 4,5 pana di 6 anji. Easti tu plan cu-aeshtsa ficiori s-lucreadza 15 di educatori di
comunitatea-a Romilor, tsi pand tu vard misurd s-agiutd ti nastritsearea-a problemlui cu ni-
avearea lucru.

- Aestan, cu ucazea di 8 di-Aprir - Dzuua internatsionald-a Romilor, eara promovata
initsiaiva ti dishcljideari-a protaljei sculii di mesi pi limba-a Romilor, tsi easi prota sculii di-
ahtari tip nu mash tu Machidunii, ma shi ma largu tu-Aradzamlu.

Tu meslu Yinar tu-anlu 2007, Parlamentul ali Republica Machedoniea, deadun cu
membrilji-a Parlamentlui vrupescu, orgénza debatd publca ti problemili-a Romilor cu titlul
“Ni-agiundziri di shteari ica vreari politicheascd”. La-aestd debatd lo parti prezidenul a
Parlamentlui, Ministrul ti lucrili externi, Vitse-ministrul ti educasii, membri-a Parlamentlui
ivrupescu, deputats dit Parlamentul ali Republica Machedoniea, reprezentantsd di la
organizatsii neguvernamentali, partii politicheshtsa, organizatsii internatsionali, etc.

Tu cadrili-a Decadaljei a Romilor, Guvernul ali Republica Machedoniea tut ashitsi da
sustsaniri ti fondarea di 8 tsentri informativi tu tut statlu. Scupolu-a lushtor tsentri easti ca ta
s-asguripseasca informatsii ti Romilji ti realizarea practicd-a andrepturlor a lor shi s-u
lishureadza colaborarea di-anamisa di-administratsiea locald shi sectorlu tsivil. Proectlu-
ahurhi sa si realizeadza dit meslu Martsu tu-anlu 2007 shi li-acatsa comunili Scopia, Tetuva,
Gostivarlji, Bituli, Parleap, Cumanuva, Shtip shi Delciuva. Scupolu easti ca sa si-adard
ligdturd di-anamisa di comunitatea-a Romilor shi institutsiili pi nivel local, cum suntu
Aghentsiea ti lucru, Tsentrili ti lucru sotsial, Zavodlu ti-apurari di sanatati, unitatsli-a
administratsiiljei locala, membri-a consiliilor comunali ti educatsii pi nivel local shi Sectorlu



ti urbanismu pi nivel local. Tu scopurl ti realizarea-a lushtui proectu eas realizatd una
parteneritati cu 8 organizatsii neguvernamentali-a Romilor.

Yinearea-a Romilor pana di servisili ti s@natati easi elaboratd cama-nghos tu
comentarili dati di Ministerlu ti sanatati.

Guvernul ali Republica Machedoniea easti baia activ ti-asiguripsearea-a unlu dialog
politichescu functsional di-anamisa di ma multsdlji acteri politicheshsa reprezentantsa di
comunitatsli etnitsi. Dialoglu easti un protses di continuitati shi-armani sh-ti ma-nclo ca sa si
yixeasca rezultatili-a lui. lara, easti importantu sd si-actsenteadza ca mehanisml nasionali
cari-asgurpsescu un dialog politichescu functsioneadza shi suntu la dispozitsii ti tuti subiecti
politicheshtsa. Cum di tuts sd si-afld un stav ti niscantili ori contrastatili interesi easti-
ntribarea-a culturdljei politicheasca cari ljea di creashti, a nu easti tu-ntribari ni-aveari di-
adecvata leghislatsii shi practica-administrativa. Aesti-ntribari nu suntu caracteristits mash ti
sotsietaeca machiduneascd, ma sh-ti multi-alti stati. Ti-atsea pi calea cata-aesti antribari shi tu-
analiza-a lor lipseashti s3 si-aibd mari-ardvdari shi-acachiseari, avundalui tu minti
spetsificurli-a lor shi lungul chiro lipsit ti-aestu protses cari imna deadun cu eali.

Ministerili competenti shi-alanti organi competenti li deadira-aesti comentari concreti:
Ministerlu ti cultura

An ligiturd cu observatsiili spusi tu Mindueare-a Comitelui consultativ dupi cari
sustsanrea ti ndintarea-a identitatiljei culturala shi clironomiea culturald-a comuntatslor easti
ni-adecvatd. Ministerlu ti cultura-actsenteadzd ca dupd Zaconea ti-apanghisearea-a
clirunumiiljei culturald, adusa tu meslu Martsu tu-anlu 2004, clirunumea culturald easti-
apanghsitd ca una valoari di fimelj ali Republica Machedoniea shi obligaoreashti easti-
apanghisita pi tutd teritoriea-ali Republica Machedoniea.

Apanghisearea-a clirunumiiljei culturald s-realizeadzd p baza di valoarea-a ljei,
imporantsa shi nivelu di pricljul di chireari, independentu di chirolu, loclu shi tirtipea di-
adrarea-a ljei shi cari u-ari-adrata, cari u-ari ica cari manipuleadza cu clirunumiea, deapoaea
independentu di-atsea ca desi easti di caracter secular ica relighios shi-indiferentu di
relighiea-a curi lj-pricadi.

Clirunumiea culturald pi teritoriea-ali Republica Machedoniea easti reflexiea shi
confirmatsiea-a valorlor universali cari sh-eara pi teritoriea-a statlui. Clirunumiea culturala s-
veaglji dupa criteriili fixati cu zaconea. Obiectili cari suntu di nai ma mari importantsa
natsionald shi-au valori universali ti uminiljea, isturiea, cultura, arta, shtiintsa shi developarea
tehnologhica ica cari suntu unicati shi suntu nai ma caracteristitsli ti una soi di creatsii ti-una
iami, icd suntu caracteristitsi ti un stil, ica creatsiili cari shi-avurd und mari influentsa pi
developarea-a culturaljei, a artdljei, a shtiintsaljei, a developariljei tehnologhica ica suntu
marturilji ti idei, pistipseri, evenimenti importanti icad personalitits candscuti suntu-
apanghisiti ca clirunumilji culturald di mari importantsd. Unlu criteritt dupa cari s-fatsi
bagarea-a unaljei creatsii sum apanghu easti valoarea-a ljei, independentu desi easti di
caracter secular ica relighios shi independentu-a curi pisti lj-si cadi.



Ca rezultat a dominatsiiljei di multsa-anji tu Republica Machedoniea ari multi obiecti
di-arhitectura islameasca, cari suntu buni exempli-a artdljei islameascd. Tu tricutslji-anji,
multi-ahtari obiecti furd bagati sum apanghu shi furd loati metri ti conservatsiea shi
prezentarea-a lor.

Tinjisearea-a folclorlui, a adetslor, a vecljilor zanats shi-altili-ahtari valori, cum shi-
activitatsli di-activitati liberd di nai ma multili ori u prezenteadza identitatea-a oaminjlor, a
natsiiljei icd-a comunitatiljei. Ti prota oard tu leghislatsiea machiduneasca, Zaconea ti-
apanghisearea-a clirunumiiljei culturald u baga categorica di clirunumii culturald
duhovnicheasca. Di-aoatsi, diametrul ti-apanghiseari s-lardzeashti shi cu-apanghisearea-a
creatsiilor nimateriali. Cu-atsea Republica Machedoniea baga-atentsii spetsiald sh-1a da
sustsaniri ma multili formi di creatsii, ligati di tinjisearea-a folclorlui, a adetslor shi-a
traditsiiljei a tutilor comunitats dit statl.

An ligaturd cu recomandarli tsi s-afli tu stav 74 shi 75 dit Deftura mindueari-a
Comitetlui consultativ, far di-altu ca lipseashti sa si baga-atentsii pi niscantili-acti shi detsizii
candu-I zborlu ti politica. Tsi va s-dzaca, Guvernul adusi detsizii s-da ca baia paradz ti-adrari
mirimeti-a giumiilor, monumenti culturali, obiecti relighioasi-a comunitatslor minoritari. An
ligaturd cu-aestd, furd-adusi ma multi detsizii, anamisa di cari detsiziea ti-adrari teatru pi
limba-arbisheasca di Tetuva, detsizii ti fondari Institut ti-albanologhii di Scopia, sustsineari
ti monumentul a eroului natsional Schender Beg di Scopia, cum shi detsizii ti finantsari-a
bibliotecaljei di la Universitatea di Tetuva.

Tu sfera-a leghislatsiiljei, angajamentlu-a Guvernului s-asiguripseasca sustsaniri ti
ndintarea-a identitatiljei culturald-a cpmunitatslor easti concretizatd prit amandamentili-a
Zaconiljei ti sarbatorli di stat. Furd fapti-alaxeri cu cari sarbatorli relighioasi shi sarbatorli-a
comunitatslor nimajoritari (arbisheasca, turtseasca, sarbeasca, romeasca, armaneasca,
bushnjeasca shi uvreasca) furd proclamati ti sarbatori di stat.

Pi initsiativa-a Prezidentlui a Guvernului ma shi ca cali ca sa si-agiuta la cilastaserli
internatsionali ti ndintarea-a dialoglui intercultural shi interconfesional, Guvernul ali
Republica Machedoniea va s-hiba organizatorlu-a Conferentsiiljei dit lumi ti dialoglu di-
anamisa di relighiili shi tsivilizatsiili cari va s-tsand Oharda tu iamea 26-28 di Sumedru tu-
anlu 2007.



Ministerlu ti lucri interni
Acti personali - paragrafili 20, 131, 132, 133

Tu contexul a implementariljei a protseduraljei ti eliberari di-acti ti cali, ahurhindalui
cu completarea-a caftariljei, shi pana la tipusearea-a formularilor shi-a bagariljei a datilor
personali tu-actili ti cali, s-tinjiseashti complet protsedura-n ligatura cu-ndreptul ti ufiliseari-a
limbaljei shi-a gramaljei a tsitatseanjlor cari zburascu und limba ahorghea di-atsea
machiduneasca, ashi cum easti prividzuta tu nomurli relevanti.

Dit Andreu tu-anlu 2004 s-libereadza acti ti cali tu cari textul piningd pi limba
machiduneasca shi grama chirilica, sa-ngrapseashti sh-pi limba shi grama-arbisheasca, a ea s-
filiseashti shi ti bagarea-a datilor personali.

Dit Apriir tu-anlu 2007, tu cadrul a implementariljei a proiectului “Acti personali
nauud”, tsitdtseanjlji cari zburascu altd limba dicat limba ofitsiala (sarbeashti, bushnjeashti,
turtseashti, armaneashti), la caftarea-a lor numa shi paranuma personald pot s-1a hiba bagati
shi pi limba-a lor.

A tsilor tsi pricad tu minoritatsli natsionali 13 si libereadza acti personali tu cari numili
personali, la caftarea-a lor s-baga cu ufilisearea-a limbaljei shi-a gramaljei a lor.

An ligaturd cu liberarea-a actilor personali, zaconjlji cari-1 reglementeadzi-ndreptul a
inshilor cari zburascu altd limba dicat limba ofitsiald machiduneascd, s-u ufiliseascd limba
shi grama-a lor, s-tinjisescu complet.

Tu-aestu momentu, tu Republica Machedoniea s-tipusescu cartsa di identitati pi limba
machiduneasca shi grama chirilica shi pi limba shi grama arbisheasca.

Tu cadrul a Proiectlui ti-acti personali shi cu implementarea-a determinarlor dit
articulili 1, 2, 3, 4 shi 5 dit Zaconea ti-alaxeari shi completari a Zaconiljei ti cartsa ti identitati
(Monitorlu Ofitsial ali Republica Machedoniea nr. 19/2007) di pi 1 di Sumedru, 2007, va s-
hiba-adrati conditsii tehnitsi ti liberarea di cartsa di identitati tu cari numa presonald va s-hiba
tipusitad pi limba machiduneasca shi grama chirilica shi pi limba sh-grama tsi li ufiliseashti
tsitdtseanlu, a la caftarea-a lui.

Tu dumenea-a traficlui di tsirculatsii, formularlu a permislui ti condutsiri, permislu ti
tsirculatsii, permislu ti condutsiri tractor, reghistratsia shi tsertificatlu ti reghistratsii shi
reghistratsia temporard s-tipusescu shi datili s-baga pi limba machiduneasca shi grama-a leji
chirilica.

Tu cadrul a naului Proiectu ti-acti personali, cu implementarea-a determinarlor dit
Zaconea ti-alaxeari shi completari a Zaconiljei ti sigurantsd tu traficlu di tsirculatsii
(Monitorlu Ofitsial ali Republica Machedoniea nr. 19/2007) di pi 1 di Sumedru, 2007, va s-
hiba-adrati conditsii tehnitsi ti eliberari di permisi ti condutseari tu cari numa presonald va s-
hiba tipusitd pininga pi limba machiduneasca shi grama chirilica shi pi limba sh-grama tsi li
ufiliseashti tsitdtseanlu, a la caftarea-a lui personala.



Articlul 11, paragraf 130

Actili personali-a tsitatseanjlor ali Republica Machiduniea 12 si libereadza pi baza-a datilor
personali bagati tu Tsertificatlu di-aflari. Ma s-va tsitdtseanlu s-u-aldxeasca numa personala,
icd mash numa i1 mash paranuma, poati s-da caftari dn conformitati cu Zaconea ti numa
personald (Monitorlu Ofitsial ali Republica Machedoniea nr. 8/95) shi s-u-alaxeasca numa-a
lui dupa vrearea-lji, ma s-hibd umpluti tuti conditsiili prividzuti cu-aestd Zaconi. S-
potentseadza c4 Zaconea nu priveadi azdptaseri an ligdturd cu-alidzearea-a numaljei
personald, dicat ca numa personald nu-ari izini s-agudeasca pi moralu public.

An ligiturd cu transliteratsia-a numilor personali, lipseashti si si cundiljeadzi cé
transliteratsia s-adard dupa normili di scriari a limbaljei machiduneasca, adica-a limbaljei pi
cari s-adara transliteratsia.

An ligiturd cu analiza-a rezultatilor dit protlu tsiclus shi situatsia momentald-a
ufiliseariljei a limbilor a reprezentantsdlor a comunitatslor, lipseashti sa si-adara uidiseri di
terminologhii di cari easti ananghi, dn conformitati cu determinarli leghislativi cari li
reglementeadza ntribarli ligati di actili personali a tsitdtseanjlor ali Republica Machedoniea,
maljudzd an conformitati cu Zaconea ti cartsd di identitati. Aestd-achicaseashti una-
armonizari-a solutsiilor leghislativi cari suntu tulmaciti tu textul a determinarlor leghislativi
valabili cari-u reglementeadza aesta-ntribari.

Ministerlu ti sanatati

Ministerlu ti s@natati nu-i simfun cu concluziea dit paragraflu 57 dit Minduearea, tu cari
s-potentseadzad ca-actseslu la-agiutor sotsial shi protectsii di sdndtati a Romilor easti una
problema serioasd sh-tu cari s-potentseadzd shi-ntribarea-a multilor situatsii di problemi
serioasi tu loarea di tratamentu shi problema-a segregatsiiljei tu spitalji, ni-aveari actses la
yitrii shi ni-aveari di posibilitati ti palteari a yitripseariljei shi ti-atsea Ministerlu li
potentseadza aesti:

- Tuts banatorlji ali Republica Machedoniea indiferentu di etniea-a lor s-harsescu egal
di-ndreptul la protectsii medicald an conformitati cu determinarli dit art. 3,
paragraf 1 dit Nomlu ti protectsii medicalda (Monitorlu Ofitsial ali Republica
Machedoniea nr. 38/91, 46/93, 55/95, 10/4, 84/2005, 111/2005, 65/2006 shi 5/2007)
dupa cari “Tuts lu-au ndreptul ti vigljearea-a sanatatiljei”.

- Andreptul egal a bandtorlor tu dumenea-a protectsiiljei medicald easti prividzut cu
determinarli dit art. 2, paragraf 2 dit Zaconea ti-asigurari medicald (Monitorlu Ofitsial
ali Republica Machedoniea nr. 25/00, 34/00, 96/00, 50/01, 11/02, 31/03, 84/05,
37/2006 shi 36/2007) dupd cari “Asigurari medicald obligatord s-priveadi ti tuts
banatorlji ali Republica Machedoniea ti-asigurari di yitripseari medicala shi palteari
cu paradz pi baza-a printsipilor di solidaritati, egalitati shi ufiliseari efectiva-a
finantsiilor sum conditsiili determinati cu-aestd zaconi shi reglementarli-adusi pe
baza-a lishtei Zaconi”.

- Zaconea ti protectsii medicald priveadi-adutseari di Programi-anuali ti protectsii
medicald finantsati dit Bugetlu ali Republica Machedoniea. Activitatsli prividzuti tu-
aesti programi s-implementeadza ti-ntreaga populatsii, fard diferentsa di relighii, etnii
ica altd pricddeari-a oaminjlor ica statuslu-a lor di asigurari. La definirea shi
realizarea-a activitatslor tsi es dit aesti programi, ma mari atentsii s-baga pi-atsea s-
hiba acatsati ma multu categoriili ma slabi dit populatsii, populatsia di pit hori shi



categoriili di riscu. Tu contextul a realizariljei a activitatslor ti monitoringu sanitar shi
epidemiologhic, controld-a calitatiljei-a apaljei ti beari, dezinfectsia shi dezinsectsia-a
niscantilor locari, educatsii medicald tu colaborari cu NGO, lucru a slujbilor di
patronaji ti-aflarea-a ficiorlor nivactsinats suntu di mari importantsa. Aesti programi-
U da posibilitatea ti-actses la niscantili turlii di yitripseari ti-atselji tsi suntu fara di
lucru shi ti persoanili tsi nu-au asigurari di len-turlii di ispeti.

- Tu Comuna Shuto Orizari tu cari baneadza populatsii majoritard romeascd, cu
sustsdnearea-a Ministerlui ti sandtati shi-a organizatsiilor internatsionali, easti
disfaptd una Slujba ti tinirlji, iu fard paradz s-da agiutor ti preventsii shi di educatsii
an ligaturd cu sanatatea, ti tinirlji dit aestd comuna.

- Ari-activitats concreti ti populatsia romeasca tu cadrul a Programilor ti HIV/SIDA shi
ti tuberculoza, sustsanuta cu grantu dit Fondul global.

- An ligutdrd cu-aesti, lipseashti s-hibd-adusi aminti codexili di deontologhii-a
organizatsiilor profesionali a iatsadrlor, a stomatolodzlor shi-a farmatsishtsalor dit
Republica Machedoniea, iu s-priveadi ca inshilji cari-i lucreadza zanatea di iatru,
stomatolog, farmatseftu tu Republica Machedoniea, u-au borgea s-li tinjiseasca tinjiea
shi traditsiea-a zanatslor a lor shi tu lucurlu-a lor profesional elji nu va s-adard
diferentsa di sexu, lichii, pricadeari etnica, rasa, pricadeari politicheasca, orientari
sexuald, invaliditati shi statut sotsial shi economichescu.

- Dupa datili dit Raportul a Ombudsmanlui dit anlu 2006, nu suntu adrati plandzeri
contra-a discriminariljei a Romilor di partea-a personalui medical.

Consiliulu ti radiodifuzii

La shedintsa tsanutd pi 10 di Mai, tu-anlu 2007, la cari suntu vidzuti comentarli dit
Deftura mindueari ti Republica Machedoniea, Consiliulu ti radiodifuzii constatd ca
concluziili dit Defura mindueari an ligdturd cu-actseslu-a comunitatslor etnitsi la mas-media
u reflecteadzd corectu situatsiea-actuald dit aspectul a regulativaljei relevantd shi ca
recomandarli-a Comitetlui consultativ an gheneral zburascu ti mediili shi persoanili angajati
profesional tu-aestd dumeni.

Comitetlu ti realitsii cu comunitatsli relighioasi shi grupili relighioasi

Andreptul la spunearea liberd-a relighiiljei shi-a pistiljei easti reglementat cu art. 9, 16
shi 19 dit Constitutsiea ali Republica Machedoniea.

Dupa determinarli dit art. 9 dit Constitutsiea ali Republica Machedonia, tsitatseanjlji
ali Republica Machedoniea suntu egalji tu libertatsli shi-ndrepturli indiferentu di sexul, rasa,
baeaua-a chealiljei, orighinea natsionald shi sotsiald, pistipsearea politica shi relighioasa,
statutlu di-aveari shi di sutsiitati.

Art. 16 dit Constitutsiea ali Republica Machedoniea-u garanteadza libertatea-a
pistipseariljei, a conshtiintsaljei, a mindueariljei shi-a spuneariljei publicd-a mindueariljei.

Art. 19 dit Constitutsia ali Republica Machedoniea-ii garanteadza libertatea-a
relighiiljei.

“S-garanteadza spunearea liberd shi publicd, individuald icd deadun cu-altsa-a
relighiiljei”.



Dupa-amendamentul VII dit Constitutsiea ali Republica Machedoniea, “Basearica
ortodoxa machiduneascd, cum shi Comunitatea relighioasd islameascd dit Machidunii,
Basearica catolicheascd, Basearica evanghelisticd-metodistica, Comunitatea uvreascad shi-
alanti comunitats relighioasi icd grupi relighioasi suntu dispartsati di statlu shi suntu egali
dinintea-a nomlui.

Basearica ortodoxa machiduneascd, cum shi Comunitatea relighioasd islameasca dit
Machidunii, Basearica catolicheasca, Basearica evanghelisticd-metodisticd, Comunitatea
uvreasca shi-alanti comunitats relighioasi ica grupi relighioasi suntu liberi tu fundari di sculii
relighioasi shi institutsii sotsiali shi ghinifatseari cu protsedura prividzuta tu zaconi”.

Dupa-aesti determinari dit amendamentul VII dit Constitutsiea-ali Republica
Machedoniea comunitatsli relighioasi icd grupili relighioasi suntu liberi tu fundari di
institutsii sotsiali shi ghinifatseari cu protsedura prividzuta tu zaconi.

Statuslu a comunitatslor relighioasi shi fundarea-a grupilor relighioasi suntu
reglementati cu Zaconea ti comunitats relighioasi ica grupi relighioasi (Monitorlu ofitsial ali
Republica Machedoniea nr. 35/97).

Nu-ari cand turlii di nisigurantsd ica confuzii di-anamisa di reprezentantsalji-a
minoritatslor natsionali an ligdturd cu protsedura ti-nreghistrari a comunitatslor etnitsi.

Tu Republica Machedoniea s-garanteadza libertatea tu spuneari-a relighiiljei shi
pricadearea tu comunitati relighioasd ica grupa relighioasd. Dupa art. 4 dit Zaconea ti
comunitats relighioasi ica grupi relighioasi s-aza@ptiseashti-nchidicarea-a tsitatseanjlor s-li
ufiliseasca libertatsli-a lor relighioasi:

“Easti-azaptasita tsitatseanlu itsi turlii s-hiba bagat zorlea ica s-hiba-nchidicat sa si
faca ica s-hiba membru tu una comunitati relighioasa ica grupa relighioasa.

Easti-azaptasita tsitatseanlu s-hiba bagat zorlea s-ljea parti ica s-nu ljea parti la-adets
relighioasi ica la-alti turlii di manifestari-a relighiiljei.

A tsitatseanlui nu pot sa-lji hiba shcurtati-ndrepturli tsi li-ari dupa Constitutsiea shi
zaconea ti furnjii di orientari relighioasd, ca pricadi tu comunitati relighioasda ica grupa
relighioasd, ca-adard icd ljea parti la-adrari di-adets relighioasi icd la-alti turlii di
manifestari-a relighiiljei”.

Giudiclu constitutsional ali Republica Machedoniea adusi dauud Detsizii ti-anularea-a
niscantilor articli dit Zaconea ti comunitats relighioasi ica grupi relighioasi:

Art. 3, paragraf 1, art. 10, art. 11, paragraf 2, art. 13, art. 14 shi art. 22, paragraf 2,
cum shi art. 19 shi 23.

Dauli Detsizii a Giudiclui constitutsional cu cari suntu-anulati niscanti determinari dit
Zaconea ti comunitats relighioasi icd grupi relighioasi nu scljeama-alaxeri-a Zaconiljei -
atsea mash scljeama ca niscantilli determinaari s-ashtergu. De facto, Giudiclu constitutsional
nu-ari autorizatsii s-u-alaxeascd zaconea, cum shi easti determinat tu Programa-a Giudiclui
constitutsional, cari dupad una caftari datd-apufuseashti ti nivelu di-apugudeari-a unaljei
zaconi cu Constitutsiea shi ma s-tragd concluzii ca-atseea zaconi easti contra-a
Constitutsiiljei, aumtsea Giudiclu-anuleaza niscanti-articuli ica-ntreaga zaconi.



Tu Republica Machedoniea, comunitatsli relighioasi ica grupili relighioasi nu s-
reghistreadza dupa-atsea-a curi grupa relighioasa alji pricad, ma dupa relighia shi turliili di
spuneari-a relighiiljei.

Ashi, aesti determindri nu pot s-hiba discriminatoari tu lunjina-a factlui ca
Constitutsiea ali Republica Machedoniea tu art. 8, paragraf 1, alinea 1 constateadza ca
“Valori fundamentali-a aradaljei constitutsionald ali Republica Machedoniea suntu: libertatsli
shi-ndrepturli di baza-a omlui shi tsitdtseanlui pricanascuti cu-ndreptul internatsional shi
determinati cu Constitutsiea”, tsi-u1 contsani libertatea ti mindueari, conshtiintsa shi relighii, a
aestu-ndreptu u contsani libertatea ti-alaxearea-a relighiiljei ica-a pistiljei, cum shi libertatea
ti exprimari-a relighiiljei ica-a pistiljei, individual icd deadun cu-altsd, privat ica public, prit
slujbi relighioasi, anvitsatura relioghioasa, liturghiseri, aradz shi ritualuri relighioasi.

Lipseashti sa si potentseadza c4 s-ashteaptd tora-agonjea s-hiba-adus und nauua,
democratica shi liberald Zaconi ti statutlu juridic a basearicaljei, a comunitatiljei relighioasa
shi-a grupdljei relighioasd. Aestd zdconi easti-adratd cu consultatsii transparenti cu
OSCI/ODIHR shi Comisia venetsiana, shi tu-aestu protses suntu loati tu videari-aspectili
spetsifisti dit Machidunii, cum shi standardili internatsioanli tu-aesta sfera.

An ligituri cu ufilisearea-a limbilor minoritari tu comunicatsia cu organili publitsi shi
di partea-a organilor publitsi - art. 10 dit Conventsiea-cadru

Tu scopurli di crishteari-a partitsipariljei andreaptd-a reprezentantsdlor a
minoritatslor, a idghea-ashi shi s3 si-mbunatseasca ufilisearea-a limbilor minoritari tu
bitisita-a anlui 2006, Guvernul lo apofasea s-baga tu lucru 99 di traducatori pi limba-
arbisheasca tu-administratsia publica shi juridica. Aestu protses continua shi tu-anlu 2007 cu
lardzearea-a posibilitatiljei ti bagari tu lucru tu-administratsiea di stat a ma multu di 200 di-
administratori di stat cari pricad tu comunitatsli minoritari (an ligaturd di recomandarli dit
paragrafili 129 shi 199 dit Deftura mindueari-a Comitetlui consultativ).

Naualu textu propuniri-a Programadljei a Parlamentului ari propuniri s-creasca
ufilisearea-a limbilor minoritari cari li ufilisescu nai ma putsan 20% di tsitatseanjlji ali
Republica Machedoniea tu lucurlu-a comisiilor parlamentari. Aestd propuniri easti-
mbunatseari tu comparatsii cu regulativa dit Programa valabila-a Parlamentlui ali Republica
Machedoniea dit anlu 2002.

An ligaturid cu metrili tu sfera-a educatsiiljei shi-asiguripseari di posibilitits egali ti-
actses la educatsia - art. 12 dit Conventsiea-cadru

Tu sfera-a educatsiiljei, easti-alaxitd Zaconea ti educatsiea ghenerald cu tsi s-baga
educatsii ghenerala di 9 anji shi easti bagata educatsii facultativa relighioasa. Naetea easti sa
si developeadza valorli universali pi cari s-baseadza tuti relighiili shi sa si developeadza-
achicaseari tsitatsineascd di-anamisa di scularlji, shi sd si da posibilitati ti developari-a
identitatiljei a lor relighioasa individuala.

Tu meslu-Apriir, tu-anlu 2007, suntu-adusi amendamenti la Zaconea ti educatsia
ghimnaziala cu tsi educatsia ghimnaziala s-featsi oblagatora shi fara di paradz. Scupolu easti
s-creascd nivelu di educatsii-a tutdlor tsitatseanjlor shi maljudzad-a atslor tsi pricad tu
comunitatsli minoritari, cari tu chirolu tricut s-astdvarsea cu-actses limitat la tuti profilili tu
educatsia ghimnaziald pi limba-a lor. Cu-aesti-mbunatsiri, scupolu-a Guvernului ali

Republica Machedoniea easti sd si-nvartusheadza capatsitatsli umineshtsa, sa scadd ni-
avearea di lucru, s-creascd coezia sotsiald shi sd si curma nindriptatea shi discriminarea
sotsiald.

Concluzii
Guvernul ali Republica Machedoniea multu li tinjiseashti-activitatsli-a Comitetlui
consultativ tu protseslu di monitoringu tu implementarea-a Conventsiiljei-cadru shi

lugurseashti ca implementarea-a obligatsiilor tsi es dit Conventsii lipseashti s-hiba un protses
pan-evrupescu permanentu.

